
Біздің елді әлемге танытатын ұлы ақынымыз Абай Құнанбаввтың есімі әр қазақтың жүрегінің төрінен орын алады. Жақында ел Президенті Қасым-Жомарт Тоқаевтың "Абап және XXI ғасырдағы Қазақстан" атты мақаласын оқып, ұлы ақынның туғанына 175 жыл толуына орай ел ішінде және халықаралық деңгейде өтетін шаралардың нәтижесінде қаламгерге деген құрметіміздің еселене түсетінін ұғындым.
Елбасы Нұрсұлтан Назарбаев "Болашаққа бағдар: рухани жаңғыру" атты мақаласында: "Абайдың даналығы. Әуезовтің ғуламалығы. Жамбылдың жырлары мен Құрманғазының күйлері, ғасырлар қойнауынан жеткен бабалар үні сияқты ұлттық салт-дәстурлеріміз, тіліміз бен музыкамыз, әдебиетіміз, жоралғыларымыз, бір сөэбен айтқанда, ұлттық рухымыз бойымызда мәңгі қалуға тиіс" - деген болатын. Шынында да, Абайдың ілімі халықтың рухани жаңғыруымен тығыз байланысты, ал даналығы қазіргі заманмен үндес. Абай шығармашылығымен танысу сананы оятып, ойға ой қосады, асыл армандарға жетелейді, өзіңді-өзің  талдап,  таразылауға  итермелейді.  Ойшыл  Абай бұрынғының  адамы болса да, оның айтқан әр ойы бүгінгі күні де маңыздылығын жойған жоқ. Ол халқының  мүшкіл халін ойлап. өткір сөзімен сол қауіптен құтылар сара жолды керсетті. Яғни, Абай рухани білімді әлем заңдылықтарының негізгі қайнар көзі ретінде ұсынды. Ендеше, кемеңгерді кеңірек таныту, оның жүрегіне терең бойлау қазақ баласы үшін рухани тәрбиемен сусындаудың негізгі жолы деп білемін. Осы орайда Қасым-Жомарт Кемелұлының Абайдың рухани мол мұрасын жаңа көзқарас тұрғысынан жан-жақты. терең талдауға ұмтылганы ел тізгінін көреген саясаткер ұстап отырғанын аңғартады.
Мақалада устіміздегі жылы ұлы Абайдың 175-жылдық мерейтойы лайықты аталып өтілетіні айтылған. Биыл осы мақсатта халықаралық, реслубликалық және аймақтық деңгейде 500-ден астам іс-шара ұйымдастырылады. Маңызды жобаның бірі - ұлы ақынның шығармаларын он тілге аударып, басып шығару. Сондай-ақ, Президенттің айтуынша, Абайдың өмірі, мұрасы, қазақ мәдениетін дамытудағы рөлі туралы бірнеше деректі фильм және "Абай" телесериалы түсіріледі. Ақынның келер ұрпақка қалдырған шексіз биік ру-хани мұрасын зерттеу ісі осындай маңызды шаралармен толықса, бүгінгі ұрпақ ойшылдың данышпандық бейнесін одан сайын тани түсіп, біртұтас ел ретінде болашаққа қадам басары анық.

